
ଆପୋ॒  ହିଷ୍ଠା  ମ॑ୟୋ॒ଭୁଵଃ॒  ।  ତା  ନ॑  ଊ॒ର୍ଜେ  ଦ॑ଧାତନ  ।
ମ॒ହେରଣା॑ୟ॒  ଚକ୍ଷ॑ସେ  ।  ୟୋ  ଵଃ॑  ଶି॒ଵତ॑ମୋ॒
ରସ॒ସ୍ତସ୍ୟ॑  ଭାଜୟତେ॒  ହ  ନଃ॒  ।  ଉ॒ଷ॒ତୀରି॑ଵ  ମା॒ତରଃ॑  ।
ତସ୍ମା॒  ଅରଂ॑ଗମାମଵୋ॒  ୟସ୍ୟ॒  କ୍ଷୟା॑ୟ॒  ଜି॑ନ୍ଵଥ  ।
ଆପୋ॑  ଜ॒ନୟ॑ଥା  ଚ  ନଃ  ।

ପୃ॒ଥି॒ଵୀ  ଶାଂ॒ତା  ସାଗ୍ନିନା॑  ଶାଂ॒ତା  ସାମେ॑  ଶାଂ॒ତା
ଶୁଚଗ୍ ​ମ୍॑  ଶମୟତୁ  ।  ଅଂ॒ତରି॑କ୍ଷଗ୍ ​ମ୍  ଶାଂ॒ତଂ
ତଦ୍ଵା॒ୟୁନା॑  ଶାଂ॒ତଂ  ତନ୍ମେ॑  ଶାଂ॒ତଗ୍ ​ମ୍  ଶୁଚଗ୍ ​ମ୍॑
ଶମୟତୁ  ।  ଦ୍ୟୌଶ୍ଶାଂ॒ତା॒  ସାଦି॒ତ୍ୟେନ॑  ଶାଂ॒ତା  ସା  ମେ॑
ଶାଂ॒ତା  ଶୁଚଗ୍ ​ମ୍॑  ଶମୟତୁ  ।

ପୃ॒ଥି॒ଵୀ  ଶାଂତି॑ରଂ॒ତରି॑କ୍ଷ॒ଗ୍ ​ମ୍॒  ଶାଂତି॒ର୍ -
ଦ୍ୟୌ -ଶ୍ଶାଂତି॒ର୍ -ଦିଶ॒ -ଶ୍ଶାଂତି॑ -ରଵାଂତରଦି॒ଶା -
ଶ୍ଶାଂତି॑  ର॒ଗ୍ନି -ଶ୍ଶାଂତି॑ର୍ -ଵା॒ୟୁ -ଶ୍ଶାଂତି॑ -
ରାଦି॒ତ୍ୟ -ଶ୍ଶାଂତି॑ -ଶ୍ଚଂଦ୍ର॒ମା॒ -ଶ୍ଶାଂତି॒ର୍ -
ନକ୍ଷ॑ତ୍ରାଣି॒ -ଶ୍ଶାଂତି  ରାପ॒ଶ୍ଶାଂତି॒ -ରୋଷ॑ଧୟ॒ -
ଶ୍ଶାଂତି॒ର୍ -ଵନ॒ସ୍ପତ॑ୟ॒ -ଶ୍ଶାଂତି॒ର୍ -ଗୌ॑ -ଶ୍ଶାଂତି॑ -
ର॒ଜା -ଶାଂତି -ରଶ୍ଵ॒ -ଶ୍ଶାଂତିଃ॒  ପୁରୁ॑ଷ॒ -ଶ୍ଶାଂତି॒ -
ବ୍ରହ୍ମ॒ -ଶାଂତି॑ର୍ -ବ୍ରାହ୍ମ॒ଣ -ଶ୍ଶାଂତି -ଶାଂତି॑ -ରେଵ
ଶାଂତି -ଶାଂତି॑ -ର୍ମେ  ଅସ୍ତୁ॒  ଶାଂତିଃ॑  ।

ତୟା॒ହଗ୍ ​ମ୍  ଶାନ୍॒ତ୍ୟା॒  ସ॑ର୍ଵଶାଂ॒ତ୍ୟା॒  ମହ୍ୟଂ॑
ଦ୍ଵି॒ପଦେ॒  ଚତୁ॑ଷ୍ପଦେ  ଚ॒  ଶାଂତିଂ॑  କରୋମି
ଶାଂତି॑ର୍ମେ  ଅସ୍ତୁ॒  ଶାଂତିଃ॑  ॥

ଏହ॒  ଶ୍ରୀଶ୍ଚ॒  ହ୍ରୀଶ୍ଚ॒  ଧୃତି॑ଶ୍ଚ॒  ତପୋ॑  ମେ॒ଧା
ପ୍ର॑ତି॒ଷ୍ଠା  ଶ୍ର॒ଦ୍ଧା  ସ॒ତ୍ୟଂ  ଧର୍ମ॑ଶ୍ଚୈ॒ତାନି॒
ମୋତ୍ତି॑ଷ୍ଠଂତ॒ -ମନୂତ୍ତି॑ଷ୍ଠଂତୁ॒  ମା  ମା॒ଗ୍॒
ଶ୍ରୀଶ୍ଚ॒  ହ୍ରୀଶ୍ଚ॒  ଧୃତି॑ଶ୍ଚ॒  ତପୋ॑  ମେ॒ଧା
ପ୍ର॑ତି॒ଷ୍ଠା  ଶ୍ର॒ଦ୍ଧା  ସ॒ତ୍ୟଂ  ଧର୍ମ॑ଶ୍ଚୈ॒ତାନି॑
ମା॒  ମା  ହା॑ସିଷୁଃ  ।

ଉଦାୟୁ॑ଷା  ସ୍ଵା॒ୟୁଷୋଦୋ॑ଷଦୀନା॒ଗ୍ ​ମ୍॒
ରସେ॒ନୋତ୍ପ॒ର୍ଜନ୍ୟ॑ସ୍ୟ॒
ଶୁଷ୍ମେ॒ଣୋଦସ୍ଥାମ॒ମୃତା॒ଗ୍ ​ମ୍॒  ଅନୁ॑  ।



ତଚ୍ଚକ୍ଷୁ॑ର୍ -ଦେ॒ଵହି॑ତଂ
ପୁ॒ରସ୍ତା᳚ଚ୍ଚୁ॒କ୍ରମୁ॒ଚ୍ଚର॑ତ୍  ।

ପଶ୍ୟେ॑ମ  ଶ॒ରଦ॑ଶ୍ଶ॒ତଂ  ଜୀଵେ॑ମ  ଶ॒ରଦ॑ଶ୍ଶ॒ତଂ  ନଂଦା॑ମ
ଶ॒ରଦ॑ଶ୍ଶ॒ତଂ  ମୋଦା॑ମ  ଶ॒ରଦ॑ଶ୍ଶ॒ତଂ  ଭଵା॑ମ
ଶ॒ରଦ॑ଶ୍ଶ॒ତଗ୍ ​ମ୍  ଶୃ॒ଣଵା॑ମ  ଶ॒ରଦ॑ଶ୍ଶ॒ତଂ  ପବ୍ର॑ଵାମ
ଶ॒ରଦ॑ଶ୍ଶ॒ତମଜୀ॑ତାସ୍ୟାମ  ଶ॒ରଦ॑ଶ୍ଶ॒ତଂ  ଜୋକ୍ଚ॒
ସୂର୍ୟଂ॑  ଦୃ॒ଶେ  ।

ୟ  ଉଦ॑ଗାନ୍ମହ॒ତୋଽର୍ଣଵା᳚ -
ଦ୍ଵି॒ଭ୍ରାଜ॑ମାନସ୍ସରି॒ରସ୍ୟ॒  ମଧ୍ୟା॒ଥ୍ସମା॑
ଵୃଷ॒ଭୋ  ଲୋ॑ହିତା॒କ୍ଷସୂର୍ୟୋ॑  ଵିପ॒ଶ୍ଚିନ୍ମନ॑ସା
ପୁନାତୁ  ॥

ବ୍ରହ୍ମ॑ଣ॒ଶ୍ଚୋତ॒ନ୍ୟସି॒  ବ୍ରହ୍ମ॑ଣ  ଆ॒ଣୀସ୍ଥୋ॒
ବ୍ରାହ୍ମ॑ଣ  ଆ॒ଵପ॑ନମସି  ଧାରି॒ତେୟଂ  ପୃ॑ଥି॒ଵୀ
ବ୍ରହ୍ମ॑ଣା  ମ॒ହୀ  ଦା॑ରି॒ତମେ॑ନେନ
ମ॒ହଦନ୍॒ତରି॑କ୍ଷଂ॒  ଦିଵଂ॑  ଦାଧାର  ପୃଥି॒ଵୀଗ୍ ​ମ୍
ସଦେଵାଂ॒ -ୟଁଦ॒ହଂ -ଵେଁଦ॒  ତଦ॒ହଂ  ଧା॑ରୟାଣି॒
ମାମଦ୍ଵେଦୋଽଥି॒  ଵିସ୍ର॑ସତ୍  ।

ମେ॒ଧା॒ମ॒ନୀ॒ଷେ  ମାଵି॒ଶତାଗ୍ ​ମ୍  ସ॒ମୀଚୀ॑  ଭୂ॒ତସ୍ୟ॒
ଭଵ୍ୟ॒ସ୍ୟାଵ॑ରୁଧ୍ୟୈ॒  ସର୍ଵ॒ମାୟୁ॑ରୟାଣି॒
ସର୍ଵ॒ମାୟୁ॑ରୟାଣି  ।

ଆ॒ଭିର୍ଗୀ॒ର୍ଭି -ର୍ୟଦତୋ॑ନ  ଊ॒ନମାପ୍ୟା॑ୟୟ  ହରିଵୋ॒
ଵର୍ଧ॑ମାନଃ  ।  ୟ॒ଦା  ସ୍ତୋ॒ତୃଭ୍ୟୋ॒  ମହି॑  ଗୋ॒ତ୍ରା
ରୁ॒ଜାସି॑  ଭୂୟିଷ୍ଠ॒ଭାଜୋ॒  ଅଧ॑  ତେ  ସ୍ୟାମ  ।  ବ୍ରହ୍ମ॒
ପ୍ରାଵା॑ଦିଷ୍ମ॒  ତନ୍ନୋ॒  ମା  ହା॑ସୀତ୍  ॥

ଓଂ  ଶାଂତିଃ॒  ଶାଂତିଃ॒  ଶାଂତିଃ॑  ॥

ଓଂ  ସଂ  ତ୍ଵା॑  ସିଂଚାମି॒  ୟଜୁ॑ଷା  ପ୍ର॒ଜାମାୟୁ॒ର୍ଧନଂ॑  ଚ
॥

ଓଂ  ଶାଂତିଃ॒  ଶାଂତିଃ॒  ଶାଂତିଃ॑  ॥

ଓଂ  ଶଂ  ନୋ॑  ମି॒ତ୍ରଃ  ଶଂ -ଵଁରୁ॑ଣଃ  ।  ଶଂ  ନୋ॑  ଭଵତ୍ଵର୍ୟ॒ମା
।  ଶଂ  ନ॒  ଇଂଦ୍ରୋ॒  ବୃହ॒ସ୍ପତିଃ॑  ।  ଶଂ  ନୋ॒
ଵିଷ୍ଣୁ॑ରୁରୁକ୍ର॒ମଃ  ।  ନମୋ॒  ବ୍ରହ୍ମ॑ଣେ  ।  ନମ॑ସ୍ତେ
ଵାୟୋ  ।  ତ୍ଵମେ॒ଵ  ପ୍ର॒ତ୍ୟକ୍ଷଂ॒  ବ୍ରହ୍ମା॑ସି  ।
ତ୍ଵାମେ॒ଵ  ପ୍ର॒ତ୍ୟକ୍ଷଂ॒  ବ୍ରହ୍ମ॑  ଵଦିଷ୍ୟାମି  ।  ଋ॒ତଂ
-ଵଁ॑ଦିଷ୍ୟାମି  ।  ସ॒ତ୍ୟଂ -ଵଁ॑ଦିଷ୍ୟାମି  ।  ତନ୍ମାମ॑ଵତୁ



।  ତଦ୍ଵ॒କ୍ତାର॑ମଵତୁ  ।  ଅଵ॑ତୁ॒  ମାମ୍  ।  ଅଵ॑ତୁ
ଵ॒କ୍ତାରମ୍᳚  ॥

ଓଂ  ଶାଂତିଃ॒  ଶାଂତିଃ॒  ଶାଂତିଃ॑  ॥

ଓଂ  ତଚ୍ଛଂ॒ -ୟୋଁରାଵୃ॑ଣୀମହେ  ।  ଗା॒ତୁଂ -ୟଁ॒ଜ୍ଞାୟ॑  ।
ଗା॒ତୁଂ -ୟଁ॒ଜ୍ଞପ॑ତୟେ  ।  ଦୈଵୀ᳚  ସ୍ଵ॒ସ୍ତିର॑ସ୍ତୁ  ନଃ  ।
ସ୍ଵ॒ସ୍ତିର୍ -ମାନୁ॑ଷେଭ୍ୟଃ  ।  ଊ॒ର୍ଧ୍ଵଂ  ଜି॑ଗାତୁ
ଭେଷ॒ଜମ୍  ।  ଶଂ  ନୋ॑  ଅସ୍ତୁ  ଦ୍ଵି॒ପଦେ᳚  ।  ଶଂ  ଚତୁ॒ଷ୍ପଦେ  ।

ଓଂ  ଶାଂତିଃ॒  ଶାଂତିଃ॒  ଶାଂତିଃ॑  ॥

ଓଂ  ସ॒ହ  ନା॑  ଵଵତୁ  ।  ସ॒ହ  ନୌ॑  ଭୁନକ୍ତୁ  ।  ସ॒ହ  ଵୀ॒ର୍ୟଂ॑
କରଵାଵହୈ  ।  ତେ॒ଜ॒ସ୍ଵିନା॒ଵଧୀ॑ତମସ୍ତୁ॒  ମା
ଵି॑ଦ୍ଵିଷା॒ଵହୈ᳚  ॥  (3)

ଓଂ  ଶାଂତିଃ॒  ଶାଂତିଃ॒  ଶାଂତିଃ॑  ॥  (3)

